職業試「工」隊
第一集：湊B大挑戰
螢幕蓋字：
職業試「工」隊
麥美恩、陸浩明二人身處ERB實務技能培訓及評估中心。
陸浩明示範喜、怒、哀、樂四種表情。
麥：喜、怒、哀、樂，無嘢難得到我哋，因為我哋係專業嘅藝人！
麥美恩做不同職業的動作。
陸︰廚師、小丑、花王、導遊，同樣都難唔到我哋…
麥、陸︰因為我哋係職業試「工」隊隊長！
麥：個名就好聽啦，但咩係職業「試」工隊呢？
陸︰每次我哋會派唔同隊員去唔同行業，向資深從業員汲取知識同經驗。
麥：咁我哋搵邊個加入成為我哋隊員呢？
楊潮凱和游莨維抱著嬰兒模型出現。
楊︰有我。
游︰同我…哋（指著手上的嬰兒模型）。
陸︰兩位新手爸爸！我哋今次職業「試」工隊嘅任務係…（麥美恩從身後拿出一張任務卡）
麥、陸︰湊B大挑戰！
螢幕蓋字： 
限時內為BB洗臉、洗頭、沖涼、餵奶、掃風
旁白︰大挑戰包括五項任務：幫BB洗臉、洗頭、沖涼、餵奶同掃風，mission start！
畫面見楊潮凱手持濕棉花球為BB洗臉，陸浩明站在他身旁。
陸︰通常喺屋企做呢個過程會同BB講咩呢？
楊︰乖呀，唔好郁呀。
BB（配音）︰爸爸，棉花球抹完再抹，污糟糟！
螢幕出現錯誤符號。
螢幕蓋字：
正確方法︰每一個棉花球只能用一次
畫面見游莨維把整個BB放入水中，沒有握穩BB，直接用手沾水為BB洗臉，搖晃兩下就完成洗澡，洗完後亦無抺身。
螢幕出現錯誤符號。
BB（配音）︰好驚驚呀！
游︰搞掂啦！
麥︰個頭都未洗喎。

陸向楊說︰你同阿Joe係兩個style嚟喎。
畫面見楊潮凱挾著BB在腰間，手托著頭部及頸部，但沒有用手指按住BB耳朵。
螢幕出現錯誤符號。
BB（配音）︰爸爸，好舒適呀，不過耳仔入水水。
螢幕蓋字：
正確方法︰用手指蓋著嬰兒雙耳，以免水進入耳朵
BB（配音）︰爸爸加油呀，快啲同我洗白白啦。
畫面見楊潮凱為BB洗澡，其中一隻手放在BB腋下，握穩BB。
螢幕出現正確符號。
螢幕蓋字：
洗背部及臀部時，一隻手於嬰兒身前握穩他的腋下
畫面見游莨維坐在椅子上餵BB飲奶，期間不停搖晃BB。
螢幕出現錯誤符號。
BB（配音）︰好暈呀。
畫面見楊潮凱抱著BB溫柔地餵奶。
螢幕出現正確符號。
BB（配音）︰爸爸眼神好溫柔呀。
螢幕蓋字：
餵哺期間與嬰兒保持眼神接觸
畫面見游莨維餵完奶後大力用手拍打BB背部掃風。
螢幕出現錯誤符號。
螢幕蓋字：
爸爸…我就嚟嘔喇
麥︰差唔多啦。
麥美恩發出BB打嗝的聲音。

畫面見楊潮凱餵完奶後將寶寶放在大腿上，用手輕輕拍打BB的背部。陸浩明發出BB打嗝的聲音。

螢幕出現正確符號。
螢幕蓋字：
托著嬰兒的下頜，在他的背後輕輕向上掃，或輕拍背部
比賽完結。
陸︰你哋兩個做成咁，都係等專業陪月員岑慧敏指導吓你哋啦，有請。
螢幕蓋字：
岑慧敏
「陪月員基礎證書」課程畢業學員
麥︰你覺得兩位新手爸爸做成點呢？
岑︰潮凱就比較做得好啲，但中間都有啲細節要留意一下，例如頭先餵BB食奶時應該喺中段幫BB掃一掃風，以免啲空氣塞住BB個胃，令佢食得唔好，甚至乎嘔奶。
畫面見ERB畢業學員岑慧敏示範為BB掃風，BB側身坐在岑慧敏大腿上，她用手托著BB前頸部，另一隻手輕拍BB背部。
螢幕蓋字：
嬰兒吃奶時會吸入空氣，令進食不佳，甚至出現嘔吐，餵哺中段及完成後，要以正確手法替嬰兒掃風
岑︰而且要記得將BB放上床時，將BB側臥，避免BB嘔奶時將嘔吐物流入氣管。
畫面見BB床有一枕頭，岑慧敏放BB上床時把BB打側身靠在枕頭旁邊。
螢幕蓋字：
餵哺嬰兒及掃風後，將嬰兒放上床時宜把他側臥，避免嬰兒吐奶時嘔吐物流入氣管
岑︰阿Joe你就要多啲學習吓啦。
游︰但返工已經好忙，呢啲嘢我唔識喎。
岑︰所以我哋就可以幫到你啦，我哋喺僱員再培訓局ERB讀咗陪月員課程，除咗可以照顧BB，重可以照顧埋新手媽媽身體復元。
楊︰而家BB咁細仲可以照顧到，到佢大個啲我唔知自己掂唔掂呀。
岑︰無問題，我哋有學員讀完嬰幼兒照顧課程，咁你可以安心將BB交俾我哋啦。
螢幕蓋字：
進修增值貼士︰僱員再培訓局（ERB）提供700項培訓課程，適合不同年齡及背景人士報讀！
麥︰咁你哋可以放心啦，BB大個咗或者生第二個，都有個好幫手啦！ 
麥、陸︰記住，職業「試」工隊，「訓」身入行搵好工！
螢幕蓋字︰

節目贊助︰僱員再培訓局
